
DAVLAT BUDJETIDA G‘AZNA 
IJROSINING O‘RNI

Jo‘rayeva Mohinur Norqul qizi
O‘zbekiston Respublikasi Bank-moliya akademiyasi
“Davlat moliyasi va Xalqaro moliya” mutaxassisligi magistranti

Axmedova Yashnar Abdulla qizi
O‘zbekiston Respublikasi Bank-moliya akademiyasi
“Davlat moliyasi va Xalqaro moliya” mutaxassisligi magistranti

Nosirova Jamila Akbarovna
O‘zbekiston Respublikasi Bank-moliya akademiyasi
“Davlat moliyasi va Xalqaro moliya” mutaxassisligi magistranti

Annotatsiya: Davlat budjetini ijrosining g‘aznachilik tizimi bu - davlat budjeti ijrosining to‘g‘ri va samarali boshqarish, bud-
jetdan tashqari fondlarga qiyoslangan va qat’iy maqsadlarda xarajatlarni amalga oshirishni belgilashni, zamonaviy kompy-
uter texnologiyalarini ilg‘or buxgalteriya tizimi hisobini va hujjatlar almashivini o‘z ichiga oluvchi axborotlar tizimida g‘azna 
bosh kitobida aks ettirishda, qo‘llovchi davlatning maqsadli majmuasidir. Ushbu maqolada g‘azna ijrosi tahlil qilinadi.

Kalit so‘zlar: budjet, mablag‘, bazaviy smeta, “G‘azna-2” dasturi, budjet xizmati.
Abstract: The treasury system of state budget execution is the correct and effective management of state budget exe-
cution, setting the implementation of expenditures for extra-budgetary funds with comparable and strict goals, modern 
computer technologies, advanced accounting system accounting and document exchange. In the information system that 
includes the treasury ledger, it is the target complex of the implementing state. This article analyzes the execution of the 
treasury.

Key words: budget, funds, basic estimate, “Treasury-2” program, budget service.
Аннотация: Казначейская система исполнения государственного бюджета – это правильное и эффективное управ-
ление исполнением государственного бюджета, постановка осуществления расходов во внебюджетные фонды со 
сравнительными и строгими целями, современные компьютерные технологии, развитая система бухгалтерского 
учета и документооборота. комплекс реализующего государства, отраженный в казначейской книге в входящей в 
его состав информационной системе. В статье анализируется исполнение казначейства.

Ключевые слова: бюджет, фонды, базовая смета, программа “Казначейство-2”, бюджетная служба.

K I R I S H
O‘zbekistonda amalga oshirilayotgan islohotlarning misolida davlat moliyasini boshqarishni isloh qilish sox-

asidagi amalga oshirilayotgan yutuqlar qatorida, G‘aznachilik tizimining joriy qilinishi, va bu borada qo‘lga kirit-
ilayotgan yutuqlar isloxotlar samarasining dalolatdir. Hozirgi kunda davlat budjetining mablag‘laridan oqilona 
foydalanish samaradorligi va budjetning moliyaviy imkoniyatlarini oshirishga erishilishida davlat moliyasini 
isloh qilishda g‘azna tizimi orqali xizmatlarni ko‘rsatish muhim ahamiyatga ega bo‘lmoqda. Tarixan moliyaviy 
resurslarni boshqarish davlatlarning g‘azna va g‘aznachilik ishlari bilan shug‘ullanuvchi maxsus xizmat ko‘rsat-
uvchi xodimga yuklatilgan. Uning xizmat ko‘rsatish majburiyatlariga davlat g‘aznasiga moliyaviy resurslar tush-
ishini va ularning sarflanishi ustidan ma’lum darajada nazorat o‘rnatish hamda xizmat ko‘rsatish bilan bog‘liq 
ish turlari kiritilgan. Tor ma’noda esa g‘azna pul tushadigan va aniq maqsadlar uchun to‘lov o‘tkaziladigan, ya’ni 
mas’ul mansabdor xizmatchi shaxslar pulni saqlaydigan joy deb e’tirof etib ham kelingan.

A D A B I Y O T L A R  T A H L I L I  V A  M E T O D O L O G I YA
O‘zbekiston Respublikasining “Budjet tizimi to‘g‘risida”gi Qonunning 37-moddasiga ko‘ra “Davlat budje-

tining kassa ijrosini tashkil etish, shuningdek uning davlat daromadlari va xarajatlarini hisobga olish O‘zbeki-
ston Respublikasi Moliya vazirligi tomonidan O‘zbekiston Respublikasi Markaziy banki bilan birgalikda amalga 
oshiriladi. O‘zbekiston Respublikasi Moliya vazirligi G‘aznachiligi va uning hududiy bo‘linmalari Davlat budje-

Stining kassa ijrosini ta’minlaydi. [1] Banklar O‘zbekiston Respublikasi Markaziy bankining topshirig‘iga binoan 

Davlat budjetining kassa ijrosi operatsiyalarini bajaradi. Budjet mablag‘lari oluvchilarning xarajatlari ularning 
O‘zbekiston Respublikasi Moliya vazirligi G‘aznachiligida yoki uning hududiy bo‘linmalarida ochilgan shaxsiy 
hisobvaraqlaridagi budjetdan ajratilgan mablag‘lar qoldiqlari doirasida to‘lov topshiriqnomalari bo‘yicha amalga 
oshiriladi.” [2]

Qonunning shu moddasiga asoslanib g‘aznachilik tizimiga quyidagicha ta’rif berish mumkin: G‘aznachilik 
tizimi – davlat budjeti kassa ijrosi jarayonida davlatbudjeti (turli darajadagi budjetlar, shu jumladan davlat 
maqsadli fondlari) kassa ijrosini ta’minlashni, davlat budjeti g‘azna ijrosining prinsiplarini, turli darajadagi 
budjetlar o‘rtasida hamda turli darajadagi budjetlar bilan budjet mablag‘lari oluvchilar (budjet tashkilotlari va 
boshqa budjet mablag‘lari oluvchi tashkilotlar) o‘rtasida vujudga keladigan munosabatlarni o‘zida ifodalaydi. 
G‘aznachilik tizimiga bosqichma-bosqich: 

1. Huquqiy-me’yoriy baza yaratish; 

2. G‘aznachilikning moddiy-texnik bazasini yaratish;

3. G‘aznachilik tizimi uchun kadrlarni tayyorlash;

4.  Davlat moliyasini boshqarishning axborot tizimini yaratish yo‘li bilan o‘tiladi.

T A H L I L  V A  N A T I J A L A R 
Davlat budjeti g‘azna ijrosiga bosqichma-bosqich o‘tish rejasi O‘zbekiston Respublikasi G‘aznachiligini 

tashkil etish konsepsiyasiga asosan ishlab chiqilgan.Davlat budjetining g‘azna ijrosi – bu O‘zbekiston Respub-
likasi Davlat budjetining (shu jumladan davlat maqsadli fondlarining) va budjet tashkilotlarining budjetdan tash-
qari mablag‘larining kassa ijrosi bo‘lib, davlat budjetining barcha daromadlarini yagona g‘azna hisobvarag‘iga 
kiritish hamda davlat budjetining xarajatlarini shu hisobvaraqdan to‘lash hisoblanadi.

O‘zbekiston Respublikasining “Davlat budjetining g‘azna ijrosi to‘g‘risida”gi Qonunga ko‘ra, g‘aznachili-
kning (g‘aznachilik organlarining) asosiy vazifalari bo‘lib:

1. Davlat budjetining kassa ijrosini ta’minlash; 

2. Davlat budjeti mablag‘larining tushumi va sarfi ustidan nazoratni amalga oshirish; 

3. Davlat budjeti mablag‘larini boshqarish; 

4. Yagona g‘azna hisobvarag‘ini va hududiy g‘azna hisobvaraqlarini yuritish;

5. Budjet mablag‘lari oluvchining tovar yetkazib beruvchi (ish bajaruvchi, xizmat ko‘rsatuvchi) bilan tuz-
ilgan shartnomasini, shuningdek buyurtmachining davlat budjeti mablag‘lari hisobidan kapital qurilish 
uchun tuzilgan shartnomasini majburiy ro‘yxatdan o‘tkazish; 

6. Budjetida qaysi yuridik yoki jismoniy shaxslar uchun mablag‘lar nazarda tutilgan bo‘lsa, o‘sha yuridik 
yoki jismoniy shaxslar nomidan va ularning topshirig‘iga binoan to‘lovlarni amalga oshirish; 

7. Davlat budjeti g‘azna ijrosining buxgalteriya hisobini yuritish;

8. Davlat budjetining ijrosi to‘g‘risidagi axborotni yig‘ish, qayta ishlash, tahlil qilish va hisobotni tuzish; 

9. O‘zbekiston Respublikasining davlat ichki va tashqi qarzlariga xizmat ko‘rsatish, O‘zbekiston Respub-
likasiningkafolatlarini ijro etish; 

10. O‘zbekiston Respublikasiga kelayotgan barcha turdagi, shu jumladan nomoddiy shakldagi insonpar-
varlik yordami hamda texnik ko‘maklashish vositalarini to‘liq va tizimli hisobga olish hisoblanadi.

O‘zbekiston Respublikasi g‘aznachilik tizimining asosiy elementlari bo‘lib:

1. G‘aznachilikning yagona g‘azna hisob varag‘i; 

2. G‘aznachilikning Bosh kitobi; 

3. G‘aznachilikda kassani rejalashtirish va boshqarish ;

4. G‘aznachilikning axborot tizimi (davlat moliyasini boshqarishning axborot tizimi) hisoblanadi.

G‘aznachilik tizimida budjet ijrosi: kassa yagonaligi, shaxsiy hisobvaraqlar orqali moliyalashtirishning hiso-
bini yuritish, budjet tiniqligi, budjet majburiyatlarining limiti,(shartnomalarni ro‘yxatga olish va tender tanlovlari 
va konkurslar o‘tkazilishi kabi prinsiplarga asoslanadi.

G‘aznachilik tizimi davlat budjeti ijrosini olib borishning bir shakli bo‘lib, unda davlat budjeti daromadlarini 
yagona g‘azna hisobvarag‘ida to‘planishi ta’minlanadi, budjet mablag‘laridan foydalanishi ustidan nazoratni 
amalga oshiriladi, shuningdek davlat tashqi va ichki qarzlarini boshqarishda xizmat ko‘rsatiladi hamda bud-
jetdan tashqari maqsadli fondlar, budjet tashkilotlarining budjetdan tashqari mablag‘lari pul oqimlarini moni-
toringini olib boriladi. G‘aznachilik tizimini bank tizimidan prinsipial farqi - barcha hisobvaraqlarni o‘rniga yagona 
g‘azna hisobvarag‘ini yuritilishi. Budjet mablag‘lari oluvchilarning barcha daromadlari yagona g‘azna hisobva-
rag‘i doirasida ochilgan shahsiy hisobvaraqlarida qayd qilinadi. [3] Pul mablag‘lari aslida budjet mablag‘lari olu-
vchilar ixtiyorida bo‘lmaydi. Ularning shaxsiy hisobvaraqlari faqat buxgalteriya hisobini olib borish maqsadida 
yuritiladi. Tizim shunday ishlaydi: g‘aznachilik organlari budjet mablag‘lari oluvchilardan topshiriqlarni oladi, ular 
belgilangan tartibda tekshiriladi va hujjatlar to‘lab berilishi uchun bankka yuboriladi, bank esa tegishli operatsi-
yalarni amalga oshiradi.

G‘aznachilik ro‘yirost budjet rejalashtirilishini talab qiladi va bunga sharoit yaratadi. Bu tizim budjet tashki-
lotlari rahbarlarining psixologiyasini o‘zgartiradi, ularni mablag‘lar bo‘yicha hayot kechirishga hamda qarzlarni 
ko‘paytirishga yo‘l qo‘ymaslikka o‘rgatadi. [4]

Davlat budjetini boshqarishda g‘aznachilik tizimini amal qilishi natijasida: 

● qisqa vaqt ichida davlatning moliyaviy resurslarining real hajmini va uning prognoz ko‘rsatkichlarini 
aniqlash imkoniyati paydo bo‘ladi; 

● davlat moliyasining holati to‘g‘risidagi tezkor axborotlarni yig‘ish, qayta iishlash va tahlil qilish ta’minla-
nadi; 

● davlat budjetining daromadlari va xarajatlari bo‘yicha ularning kassa ijrosining kunlik monitoringi o‘tka-
ziladi; 

● tasdiqlangan budjet mablag‘lari doirasida budjet mablag‘lari oluvchilarni tovarlar va xizmatlar yetkazib 
beruvchilar oldida majburiyatlar qabul qilish bosqichida (shartnomalar, kontraktlar tuzish vaqtida) dast-
labki nazoratni amalga oshirish ta’minlanadi;

● moliya organlari tomonidan budjet xarajatlarini o‘z vaqtida va manzilli moliyalashtirish bilan budjet mab-
lag‘larini tasarruf qiluvchi tomonidan suiste’mol qilishni va noto‘g‘ri ishlatilishini oldini olish maqsadida 
joriy nazoratni amalga oshirish ta’minalanadi; 

● budjet mablag‘lari oluvchilar majburiyatlarni olgandan keyin pul mablag‘larini yagona g‘azna hisob-
varag‘idan to‘g‘ridan to‘g‘ri ta’minotchilarning hisobvaraqlariga o‘tkazib berilishi natijasida pul oqimlari 
xarakati bo‘yicha jarayonlar qisqaradi; 

● g‘aznachilik tizi-mining bir pog‘onasidan ikkinchi pog‘onasiga pul mablag‘larini o‘tkazishni soddalashti-
rish natijasida budjet mablag‘larini tezkor ishlatilishi ta’minlanadi.

Hozir amaldagi O‘zbekiston Respublikasining “Budjet tizimi to‘g‘risida”gi Qonunning 37-moddasida “Davlat 
budjetining kassa ijrosini tashkil etish, shuningdek uning davlat daromadlari va xarajatlarini hisobga olish 
O‘zbekiston Respublikasi Moliya vazirligi tomonidan O‘zbekiston Respublikasi Markaziy banki bilan birga-
likda amalga oshiriladi” deyilgan. O‘zbekiston Respublikasining “Davlat budjetining g‘azna ijrosi to‘g‘risida”gi 
Qonunda esa g‘aznachilikning asosiy vazifalari sifatida davlat budjeti g‘azna ijrosining buxgalteriya hisobini 
yuritish ko‘rsatilgan. Bu nomutanosiblikka aniqlik kiritilishi lozim. Qonunchilik hujjatlarida “davlat budjetining 
kassa ijrosi” va “davlat budjetining g‘azna ijrosi” tushunchalari bo‘yicha ham noaniqlik mavjud. Hozir amaldagi 
O‘zbekiston Respublikasining “Budjet tizimi to‘g‘risida”gi Qonunning 37-moddasida “O‘zbekiston Respublikasi 
Moliya vazirligi G‘aznachiligi va uning hududiy bo‘linmalari Davlat budjetining kassa ijrosini ta’minlaydi” dey-
ilgan bo‘lsa, O‘zbekiston Respublikasining “Davlat budjetining g‘azna ijrosi to‘g‘risida”gi Qonunning 6-mod-
dasida “Davlat budjetining g‘azna ijrosi Davlat budjetining barcha daromadlarini yagona g‘azna hisobvarag‘iga 
kiritishdan, shuningdek Davlat budjetining xarajatlarini shu hisobvaraqdan to‘lashdan iborat” deyilgan. [5]

Budjet ijrosi jarayoni ikki yo‘nalish bo‘yicha, ya’ni, daromalar va xarajatlar bo‘yicha amalga oshiriladi. Bud-
jetlarni daromadlar bo‘yicha ijrosi daromadlarni budjetning yagona hisobvarag‘iga o‘tkazilishi va qabul qilin-
ishi, tartibga solinuvchi daromadlarni tasdiqlangan budjetga muvofiq taqsimlanishi, budjetga ortiqcha to‘langan 
daromad summalarini qaytarilishi hamda budjet daromadlarining hisobini olib borilishi va tegishli tbudjetlarning 
daromadlari haqidagi hisobotlarning tuzilishini o‘z ichiga oladi. Budjetlarni xarajatlar bo‘yicha ijrosi budjetning 
yagona hisobvarag‘ida mavjud bo‘lgan budjet mablag‘lari doirasida ruxsat berish va moliyalashtirish bo‘yicha 
majburiy amallarini birin-ketin bajarilishi asosida amalga oshiriladi.

Yuqoridagilarni hisobga olib, xulosa qilish mumkinki, budjet ijrosi – bu daromadlarni shakllantirish va dav-
latni moliyaviy rejasiga muvofiq joriy moliya yiliga ajratiladigan budjet ajratmalari doirasida davlat budjeti mab-
lag‘larini xarajat qilishdagi moliya-pul munosabatlari majmui deb ta’riflansa maqsadga muvofiq bo‘ladi. Jahonda 
budjet ijrosining bir nechta tizimlari mavjud. Hozir O‘zbekistonda budjet ijrosining g‘aznachilik tizimiga (BIG‘T) 
o‘tish jarayoni ketayapti. Demak, budjetning g‘azna ijrosi – bu davlat tomonidan aniq belgilanib olib borilayot-
ganbudjet, soliq, pul-kredit, ijtimoiy va siyosiy islohotlar doirasida, joriy moliya yiliga ajaratiladigan budjet ajrat-
malari chegarasida hamda budjet mablag‘larini o‘z vaqtida yetkazilishi va maqsadga muvofiq sarflanishi ustidan 
nazorat, ularning hisobi, monitoringi va boshqarilishi asosida davlat budjetini, shu jumladan budjetdan tashqari 
maqsadli fondlar mablag‘larini shakllantirish va xarajat qilish jarayonidir.

Adabiyotlar ro‘yxati:
1. O‘zbekiston Respublikasining 2004-yil 26-avgustdagi “Davlat budjetining g‘azna ijrosi to‘g‘risida”gi Qonuni. 
2. O‘zbekiston Respublikasi Davlat budjetining kassa ijrosi to‘g‘risidagi yo‘riqnoma (O‘zbekiston Respublikasi Adliya 

3. O‘zbekiston Respublikasining 2004-yil 26-avgustdagi “Davlat budjetining g‘azna ijrosi to‘g‘risida”gi Qonuni.

4. Qosimova G. Davlat budjeti ijrosining g‘aznachilik tizimi. O‘quv qo‘llanma.-T.:Iqtisod-moliya, 2008.

